
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2019 թ. N ____-Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒՆՎԱՐԻ 21-Ի N 29-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ 

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները` Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2010 թվականի հունվարի 21-ի ««Լիարժեք կյանք» բարեգործական հասարակական կազմակերպությանն անհատույց օգտագործման իրավունքով տարածք տրամադրելու մասին» N 29-Ա որոշման (այսուհետ՝ Որոշում) մեջ կատարել հետևյալ փոփոխությունները.
1) Որոշման վերնագրում և ամբողջ տեքստում «բարեգործական» բառը փոխարինել «ներառական հասարակության խթանման» բառերով,
2) Որոշման 1-ին կետում «10» թիվը փոխարինել «20» թվով,
3) Որոշման 2-րդ կետում «Հայաստանի Հանրապետության կառավարությանն առընթեր պետական գույքի կառավարման վարչության պետին» բառերը փոխարինել «Տնտեսական զարգացման և ներդրումների նախարարության Պետական գույքի կառավարման կոմիտեի նախագահին» բառերով:
2. Որոշումը լրացնել նոր 2.1. կետով՝ հետևյալ բովանդակությամբ.
«2.1. Սույն որոշման 2-րդ կետում նշված պայմանագրում նախատեսել, որ «Լիարժեք կյանք» ներառական հասարակության խթանման հասարակական կազմակերպությունը պարտավորվում է.
1) 2019-2030 թվականները կատարել 20 մլն. ՀՀ դրամի ներդրումներ՝ համաձայն իր կողմից ներկայացված ծրագրի,
2) իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտե՝ յուրաքանչյուր տարվա ավարտից հետո 15-օրյա ժամկետում,
3) սույն կետի 1-ին ենթակետով սահմանված ներդրումային պարտավորությունները սահմանված ժամկետում չկատարելու կամ մինչև 50 % կատարելու դեպքում 3 ամսվա ընթացքում կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 % չափով,
4) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, 2 ամսվա ընթացքում կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 % չափով:»:
3. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի նախագահին՝ երկամսյա ժամկետում, «Լիարժեք կյանք» ներառական հասարակության խթանման հասարակական կազմակերպության հետ կնքել 2010 թվականի փետրվարի 10-ին կնքված ոչ բնակելի տարածքի անհատույց օգտագործման N01/0010 պայմանագրում սույն որոշումից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման «Լիարժեք կյանք» ներառական հասարակության խթանման հասարակական կազմակերպության միջոցների հաշվին:

«Հայաստանի Հանրապետության կառավարության 2010 թվականի հունվարի 21-ի N29-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

Համաձայն ՀՀ կառավարության 21.01.2010թ. N 29-Ա որոշման «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին ամրացված Ստեփանավան քաղաքի Սայաթ-Նովայի 3 հասցեում գտնվող 465.6 ք.մ մակերեսով շենքը 2010 թվականի փետրվարի 10-ին կնքված N 01/0010 պայմանագրով անհատույց օգտագործման իրավունքով, 10 տարի ժամկետով տրամադրվել է «Լիարժեք կյանք» բարեգործական հասարակական կազմակերպությանը` հաշմանդամ անձանց սոցիալական, մշակութային գործունեությունը կազմակերպելու նպատակով:
Հաշվի առնելով, որ համաձայն մասնագիտացված կազմակերպության կողմից շենքի տեխնիկական վիճակի մասին տրված եզրակացության ք. Ստեփանավան, Սայաթ-Նովա 3 հասցեում գտնվող շենքը գտնվում է անմխիթար վիճակում և վնասվածության (վթարայնության) մակարդակը դասվում է 3-րդ աստիճանի, անհրաժեշտ է շենքի հետագա շահագործման համար կատարել ամրացում և հիմնանորոգում: Շենքի ամրացման, հիմնանորոգման, ինչպես նաև ընթացիկ պահպանման աշխատանքների իրականացման համար «Լիարժեք կյանք» բարեգործական հասարակական կազմակերպությունը նախատեսում է իրականացնել 20 մլն. ՀՀ դրամի ներդրումներ, որոնց մի մասը (առաջին փուլի 14 մլն. դրամ գումարը) կտրամադրվի «Ջինիշյան» հիշատակի հիմնադրամի կողմից, որը համաձայն «Ջինիշյան» հիշատակի հիմնադրամի 19.06.2018թ. գրության հնարավոր կլինի իրականացնել նշված տարածքի անհատույց օգտագործման պայմանագիրը առնվազն 20 տարով պաշտոնապես երկարացնելու դեպքում, իսկ մնացած մասը՝ այլ դոնոր կազմակերպությունների կողմից և «Լիարժեք կյանք» Հ/Կ-ի միջոցների հաշվին:
Հիմք ընդունելով վերը նշվածը և «Լիարժեք կյանք» բարեգործական հասարակական կազմակերպության Հաշմանդամություն ունեցող երեխաների և երիտասարդների սոցիալ-հոգեբանական աջակցություն Ստեփանավանի և Տաշիրի տարածաշրջանի համայնքային ցերեկային կենտրոնի կողմից ծավալած շարունակական աշխատանքը, «Լիարժեք կյանք» բարեգործական հասարակական կազմակերպությունը 2018 թվականի հունիսի 27-ին գրությամբ դիմել է Պետական գույքի կառավարման կոմիտե` 2010 թվականի փետրվարի 10-ին կնքված անհատույց օգտագործման N 01/0010 պայմանագրի ժամկետը երկարաձգելու խնդրանքով՝ միաժամանակ ներկայացնելով ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի պահանջներին համապատասխան 10 տարվա գործունեության գործարար ծրագիր:  
Պետական գույքի կառավարման կոմիտեն կարևորելով կազմակերպության կողմից իրականացվող աշխատանքները, ինչպես նաև հիմք ընդունելով իրավաբանական անձանց պետական ռեգիստրի պետական միասնական գրանցամատյանի կողմից 23.02.2018թ. տրամադրված «Լիարժեք կյանք» բարեգործական հասարակական կազմակերպությունը «Լիարժեք կյանք» ներառական հասարակության խթանման հասարակական կազմակերպության անվամբ վերագրանցվելու վերաբերյալ քաղվածքը, մշակել է «Հայաստանի Հանրապետության կառավարության 2010 թվականի հունվարի 21-ի N 29-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, որի ընդունման դեպքում «Լիարժեք կյանք» բարեգործական հասարակական կազմակերպության հետ 2010 թվականի փետրվարի 10-ին կնքված անհատույց օգտագործման N 01/0010 պայմանագրում կկատարվեն պայմանագրի գործողության ժամկետի երկարաձգման, անվան փոփոխության, ինչպես նաև ներդրումային պարտավորությունների կատարման վերաբերյալ փոփոխություններ և լրացումներ:






















ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Հայաստանի Հանրապետության կառավարության 2010 թվականի հունվարի 21-ի N 29-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:






ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Հայաստանի Հանրապետության կառավարության 2010 թվականի հունվարի 21-ի N 29-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանրապետության կառավարության 2010 թվականի հունվարի 21-ի N 29-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն             04.09.2018թ.
թիվ  01/9-5/15919-18


	          Հաշվի առնելով, որ Կազմակերպությանն անհատույց օգտագործման իրավունքով տրամադրված տարածքի օգտագործման ժամկետը լրանում է 2020 թվականին, ուստի օգտագործման ժամկետի փոփոխության իրականացումն այս պահին Նախարարությունը գտնում է ոչ նպատակահարմար և առաջարկում Նախագծից հանել 1-ին կետի 2-րդ ենթակետը: 
Միաժամանակ հաշվի առնելով, որ Նախագծի հիմնավորումների համաձայն, շենքի հետագա շահագործման համար անհրաժեշտ է կատարել շենքի ամրացում և հիմնանորոգում, ինչպես նաև այն, որ Կազմակերպությունը 2010 թվականից շահագործում է Գույքը, ուստի առաջարկվել է համապատասխան փոփոխություն կատարել նաև Նախագծի 2-րդ կետով Որոշման մեջ լրացում նախատեսող 2.1-րդ կետում և Նախագծում Կազմակերպության կողմից շենքի ամրացման և հիմնանորոգման համար պահանջվող ներդրումների իրականացման ժամկետը սահմանել մինչև 2020 թվականը: Իսկ տարածքի հետագա տնօրինման հարցին անդրադառնալ Որոշմամբ սահմանված ժամկետի ավարտին, քանի որ այդ ընթացքում կառավարությունը նշված տարածքի հետ կարող է ունենալ այլ ծրագրեր:

	Չի ընդունվել, քանի որ ՀՀ կառավարության 2010 թվականի հունվարի 21-ի N 29-Ա որոշման մեջ փոփոխություններ և լրացում կատարելու անհրաժեշտությունն առաջացել է ելնելով այն հանգամանքից, որ 22 մլն. ՀՀ դրամի ներդրումներից առաջին փուլի 14 մլն. դրամ գումարը «Ջինիշյան» հիշատակի հիմնադրամը պատրաստակամություն է հայտնել տրամադրել  տարածքի անհատույց օգտագործման պայմանագիրը առնվազն 20 տարով պաշտոնապես երկարացնելու դեպքում: «Լիարժեք կյանք» Հ/Կ-ի հետ քննարկումների արդյունքում Որոշման նախագիծը խմբագրվել է, համաձայն որի նախատեսվում է անհատույց օգտագործման պայմանագրի ժամկետը երկարացնել 10 տարով, իսկ ներդրումների չափը սահմանել 20 մլն. ՀՀ դրամ
	

	







ՀՀ արդարադատության նախարարություն
06.09.2018թ.                           թիվ 02/621928-18
	Որոշման նախագծի վերաբերյալ առաջարկվել է.
1. Որոշման նախագծի 2-րդ կետով լրացվող 2.1.-րդ կետի 3-րդ ենթակետում հստակեցնել, թե ինչ ժամկետում պետք է կատարվեն նախատեսված, բայց չկատարված ներդրումներն ամբողջությամբ` նկատի ունենալով նույն կետի 4-րդ ենթակետի դրույթները:

	








Ընդունվել են
	







Որոշման նախագծում կատարվել են համապատասխան լրացումներ

	
	2.Հայաստանի Հանրապետության կառավարության 2010 թվականի հունվարի 21-ի N 29-Ա որոշման 2-րդ կետում նույնպես «Հայաստանի Հանրապետության կառավարությանն առընթեր պետական գույքի կառավարման վարչության պետին» բառերը փոխարինել «Պետական գույքի կառավարման կոմիտեի նախագահին» բառերով`  նկատի ունենալով «Պետական կառավարման համակարգի մարմինների մասին» օրենքի 6-րդ հոդվածի դրույթները:

	
	

	ՀՀ աշխատանքի և սոցիալական հարցերի նախարարություն 03.09.2018թ.                          թիվ ԱԱՄ/ԱնՄ-2-1/12767-18
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ անշարժ գույքի կադաստրի կոմիտե 03.09.2018թ.                         թիվ ՍՊ/4977-18
	Որոշման նախագծի վերաբերյալ առաջարկություններ ու առարկություններ չունի:

